
꧋ꦏꦧꦂꦱꦏꦶꦁꦨꦺꦴꦒꦺꦴꦂꦲꦩꦂꦠꦺꦴꦱ꧀ꦱꦏꦼꦤ꧀꧇ꦢꦺꦫꦺꦁꦢꦔꦸꦥꦸꦤꦶꦏꦱꦩ꧀ꦥꦸꦤ꧀ꦮꦺꦴꦤ꧀ꦠꦼꦤ꧀ꦱꦼꦫꦠ꧀ꦏꦏꦚ꧀ꦕꦶꦁꦔꦤ꧀ꦲꦶꦁꦏꦁꦢꦶꦥꦸꦤ꧀ꦠꦥꦏꦱ꧀ꦠꦤ꧀ꦤꦶ꧈ꦲꦶꦁꦏꦁꦚꦼꦧꦸꦠ꧀ꦠꦏꦼꦤ꧀ꦮꦺꦴꦤ꧀ꦠꦼꦤ꧀ꦠꦶꦪꦁꦏꦺꦴꦩ꧀ꦩꦸꦤꦶꦱ꧀ꦏꦭꦶꦃꦩꦭꦶꦃꦲꦶꦁꦏꦁꦧꦝꦺꦢꦶꦥꦸꦤ꧀ꦱꦶꦁꦏꦶꦂꦫꦏꦼꦤ꧀ꦝꦠꦼꦁꦝꦶꦓꦸꦭ꧀꧈ꦲꦶꦁꦏꦁꦱꦠꦸꦁꦒꦭ꧀ꦲꦱ꧀ꦭꦶꦱꦏꦶꦁꦩꦢꦶꦪꦸꦤ꧀꧈ꦱꦠꦸꦁꦒꦭ꧀ꦭꦶꦥꦸꦤ꧀ꦩꦭꦶꦃꦲꦱ꧀ꦭꦶꦱꦏꦶꦁꦯꦸꦫꦧꦪ꧉

꧋ꦏꦠꦼꦠꦼꦥ꧀ꦥꦏꦼꦤ꧀ꦢꦢꦺꦴꦱ꧀ꦥꦠꦶꦃꦲꦶꦁꦏꦧꦸꦥꦠꦺꦤ꧀ꦒꦫꦸꦠ꧀꧈ꦩꦱ꧀ ꦯꦱ꧀ꦠꦿꦮꦶꦒꦸꦤ꧈ꦲꦶꦁꦱꦸꦮꦲꦸꦮꦢꦤꦄꦊꦩꦺꦤꦼꦥꦸꦭꦶꦱꦶꦲꦶꦁꦯꦺꦫꦁ꧉ꦥꦠꦶꦃꦲꦶꦁꦕꦶꦪꦚ꧀ꦗꦸꦂ꧇ꦩꦱ꧀ ꦯꦸꦤꦂꦠꦢꦶꦂꦗ꧈ꦮꦢꦤꦲꦶꦁꦯꦺꦫꦁ꧉ꦥꦠꦶꦃꦲꦶꦁꦨꦠꦮꦶ꧇ꦫꦢꦺꦤ꧀ ꦏꦤ꧀ꦝꦸꦫꦸꦮꦤ꧀꧈ꦮꦶꦫꦲꦢꦶꦑꦸꦱꦸꦩꦃ꧈ꦯꦺꦏꦽꦠꦫꦶꦱ꧀ꦫꦢ꧀ꦏꦧꦸꦥꦠꦺꦤ꧀ꦎꦁꦏ I ꦲꦶꦁꦯꦸꦏꦧꦸꦩꦶ꧉

꧋ꦏꦧꦂꦫꦶꦥꦸꦤ꧀ Mr. ꦫꦢꦺꦤ꧀ ꦄꦃꦩꦢ꧀ꦄꦢ꧀ꦥꦺꦴꦏꦠ꧀ꦱꦲꦥꦺꦴꦏꦿꦸꦭ꧀ꦲꦶꦁꦯꦸꦫꦧꦪ꧈ꦚꦸꦮꦸꦤ꧀ꦏꦺꦤ꧀ꦢꦼꦭ꧀ꦱꦏꦶꦁꦏꦊꦁꦒꦃꦲꦤ꧀ꦤꦶꦥꦸꦤ꧀꧈ꦱꦸꦩꦼꦢꦾꦚꦸꦮꦸꦤ꧀ꦥꦢꦩꦼꦭ꧀ꦭꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦒꦸꦥꦼꦂꦩꦺꦤ꧀꧉ꦏꦧꦫꦶꦥꦸꦤ꧀ Mr. ꦫꦢꦺꦤ꧀ ꦄꦃꦩꦢ꧀ꦮꦲꦸ꧈ꦱꦩꦁꦏꦺꦏꦠꦼꦠꦼꦥ꧀ꦥꦏꦼꦤ꧀ꦢꦢꦺꦴꦱ꧀ꦄꦩ꧀ꦠꦼꦤꦂꦲꦶꦁꦏꦁꦏꦧꦤ꧀ꦠꦺꦴꦑꦏꦼꦤ꧀ꦲꦶꦁꦥꦔꦢꦶꦭ꧀ꦭꦤ꧀ꦗꦸꦱ꧀ꦠꦶꦱꦶꦲꦶꦁꦯꦼꦩꦫꦁ꧉

꧋Aneta ꦩꦂꦠꦺꦴꦱ꧀ꦱꦏꦼꦤ꧀ꦱꦏꦶꦁꦩꦏꦱꦂ꧈ꦧꦶꦭꦶꦃꦥꦔꦢꦶꦭ꧀ꦭꦤ꧀ꦗꦸꦱ꧀ꦠꦶꦱꦶꦲꦤ꧀ꦝꦮꦃꦲꦏꦼꦤ꧀ꦲꦸꦏꦸꦩ꧀ꦩꦤ꧀ꦏꦸꦚ꧀ꦗꦫꦭꦩꦶꦤꦶꦥꦸꦤ꧀ 3 ꦮꦸꦭꦤ꧀ꦝꦠꦼꦁꦠꦸꦮꦤ꧀ꦄꦱꦶꦱ꧀ꦠꦺꦤ꧀ꦫꦺꦱꦶꦝꦺꦤ꧀ Emmeloort Stein꧈ꦲꦩꦂꦒꦶꦏꦊꦥꦠ꧀ꦠꦤ꧀ꦱꦩ꧀ꦥꦸꦤ꧀ꦲꦤꦲꦤ꧀ꦱꦲꦲꦔꦤꦶꦪꦪꦠꦶꦪꦁꦔꦤ꧀ꦠꦺꦴꦱ꧀ꦢꦸꦩꦸꦒꦶꦲꦶꦁꦠꦶꦮꦱ꧀ꦱꦶꦥꦸꦤ꧀꧉

꧋ꦥꦫꦲꦶꦁꦏꦁꦱꦩꦶꦭꦸꦭꦸꦱ꧀ꦌꦏ꧀ꦱꦩꦼꦤ꧀ꦤꦶꦥꦸꦤ꧀ꦤꦺꦴꦠꦫꦶꦱ꧀ꦧꦒꦶꦪꦤ꧀ꦥꦸꦁꦏꦱꦤ꧀꧈(ꦧꦒꦶꦪꦤ꧀ III)꧇ꦠꦸꦮꦤ꧀ꦠꦸꦮꦤ꧀ ꦩꦱ꧀ ꦯꦸꦗꦏ꧀(ꦕꦶꦉꦨꦺꦴꦤ꧀)ꦭꦤ꧀ꦫꦢꦺꦤ꧀꧈ꦑꦢꦶꦩꦤ꧀(ꦨꦤ꧀ꦝꦸꦁ)꧉

꧋ꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀꧈ꦲꦶꦁꦏꦁꦲꦁꦱꦭ꧀ꦥꦿꦶꦱ꧀ f 70.000.- ꦱꦏꦶꦁꦭꦺꦴꦠꦿꦺꦲꦒꦼꦁꦯꦸꦫꦧꦪ꧈ꦲꦶꦁꦒꦶꦃꦥꦸꦤꦶꦏꦠꦸꦮꦤ꧀ S.Z. Bahsin ꦲꦶꦁꦦꦭꦺꦩ꧀ꦧꦁ꧉

꧋ꦮꦺꦴꦤ꧀ꦠꦼꦤ꧀ꦏꦧꦂ꧇ꦥꦸꦭꦶꦱꦶꦲꦶꦁꦨꦠꦮꦶꦢꦺꦫꦺꦁꦢꦔꦸꦥꦸꦤꦶꦏꦲꦚꦼꦥꦼꦁꦱꦠꦸꦁꦒꦶꦭ꧀ꦭꦶꦁꦠꦶꦪꦁꦦꦿꦶꦧꦸꦩꦶꦤꦩ꧇ꦄꦩꦢ꧀ ꦥꦸꦁꦒꦮꦧꦲꦶꦠꦏꦥꦭ꧀ Batjan꧈ꦲꦶꦁꦏꦁꦩꦼꦤ꧀ꦠꦱ꧀ꦥꦸꦤꦶꦏꦭꦧꦸꦃꦮꦺꦴꦤ꧀ꦠꦼꦤ꧀ꦲꦶꦁꦡꦚ꧀ꦗꦸꦁꦥꦿꦶꦪꦸꦏ꧀꧉ꦄꦩꦢ꧀ꦮꦲꦸꦏꦺꦴꦤꦁꦔꦤ꧀ꦲꦁꦒꦺꦤ꧀ꦤꦶꦥꦸꦤ꧀ꦧꦝꦺꦲꦔ꧀ꦭꦼꦧꦼꦠ꧀ꦠꦏꦼꦤ꧀ꦱꦼꦚ꧀ꦗꦠꦥꦼꦠꦼꦁ꧈ꦢꦺꦤꦶꦁꦥꦔꦢꦶꦭ꧀ꦭꦤ꧀ꦭꦤ꧀ꦢꦿꦢ꧀ꦥꦸꦤ꧀ ꦄꦩꦢ꧀ꦏꦝꦮꦃꦲꦤ꧀ꦲꦸꦏꦸꦩ꧀ꦩꦤ꧀ꦏꦸꦚ꧀ꦗꦫꦭꦩꦶꦤꦶꦥꦸꦤ꧀ 2 ꦮꦸꦭꦤ꧀꧉

꧋ꦏꦭꦢꦶꦤ꧀ꦠꦼꦤ꧀ꦱꦼꦠꦸꦲꦶꦁꦏꦁꦏꦥꦼꦁꦏꦼꦂꦥꦸꦤꦶꦏ꧈ꦯꦩ꧀ꦥꦺꦪꦤ꧀ꦢꦊꦩ꧀ꦲꦶꦁꦏꦁꦯꦶꦤꦸꦲꦸꦤ꧀ꦲꦶꦁꦯꦸꦫꦏꦂꦠꦱꦏꦶꦁꦯꦸꦫꦧꦪꦠꦼꦝꦏ꧀ꦝꦠꦼꦁꦏꦧꦸꦥꦠꦺꦤ꧀ꦧꦁꦑꦭꦤ꧀꧈ꦱꦶꦪꦔꦶꦥꦸꦤ꧀ꦏꦺꦴꦤ꧀ꦢꦸꦂꦩꦭꦶꦃꦝꦠꦼꦁꦯꦸꦫꦧꦪ꧉

꧋ꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀ꦠꦸꦮꦤ꧀ Tan Eng Goan꧈ꦲꦶꦁꦏꦁꦲꦁꦒꦝꦃꦲꦶꦏꦤ꧀ꦠꦺꦴꦂꦥꦔꦼꦕꦥ꧀ꦥꦤ꧀ Siang Po ꦲꦶꦁꦨꦤ꧀ꦝꦸꦁꦠꦸꦮꦶꦤ꧀ꦠꦸꦮꦤ꧀ Tan Tong Kie꧈ꦒꦸꦫꦸꦥꦩꦸꦭꦁꦔꦤ꧀ T.H.H.K. ꦲꦶꦁꦡꦼꦒꦭ꧀꧈ꦧꦺꦴꦠꦼꦤ꧀ꦢꦔꦸꦩꦭꦶꦃꦧꦝꦺꦏꦥꦿꦶꦏ꧀ꦱꦢꦺꦤꦶꦁꦥꦔꦢꦶꦭ꧀ꦭꦤ꧀ꦭꦤ꧀ꦢꦿꦢ꧀ꦲꦶꦁꦨꦤ꧀ꦝꦸꦁ꧈ꦲꦩꦂꦒꦶꦏꦢꦏ꧀ꦮꦱꦩ꧀ꦥꦸꦤ꧀ꦚꦼꦧꦂꦥꦼꦔꦺꦴꦗꦺꦴꦏ꧀ꦲꦺꦴꦗꦺꦴꦏ꧀ꦮꦺꦴꦤ꧀ꦠꦼꦤ꧀ꦲꦶꦁꦱꦼꦫꦠ꧀ꦏꦧꦂ Siang Po.

꧋ꦢꦺꦫꦺꦁꦢꦔꦸꦥꦸꦤꦶꦏꦒꦸꦱ꧀ꦠꦶꦢꦫꦢꦡꦸꦤ꧀꧈ꦥꦸꦠꦿꦢꦊꦩ꧀ꦥꦩ꧀ꦧꦪꦸꦤ꧀ꦲꦶꦁꦏꦁꦯꦶꦤꦸꦲꦸꦤ꧀ꦲꦶꦁꦔꦪꦺꦴꦓꦾꦱꦲꦕꦭꦺꦴꦤ꧀ꦥꦔꦺꦫꦤ꧀ꦲꦢꦶꦥꦠꦶꦲꦤꦺꦴꦩ꧀꧈ꦏꦝꦺꦫꦺꦏꦏ꧀ꦏꦼꦤ꧀ꦢꦺꦤꦶꦁꦥꦫꦲꦧ꧀ꦢꦶꦢꦊꦩ꧀ꦱꦮꦠꦮꦶꦱ꧀꧈ꦫꦮꦸꦃꦲꦶꦁꦯꦸꦫꦧꦪꦥꦽꦭꦸꦧꦝꦺꦩꦿꦶꦏ꧀ꦱꦤ꧀ꦤꦶꦪꦂꦩꦉꦏ꧀ꦲꦶꦁꦔꦿꦶꦏ꧉ꦏꦂꦱꦤ꧀ꦤꦶꦥꦸꦤ꧀ꦒꦸꦱ꧀ꦠꦶꦢꦫꦢꦡꦸꦤ꧀ꦮꦲꦸꦧꦝꦺꦲꦤꦶꦠꦶꦥꦿꦶꦏ꧀ꦱꦏꦮꦺꦴꦤ꧀ꦠꦼꦤ꧀ꦤꦤ꧀ꦤꦶꦥꦸꦤ꧀ꦧꦫꦁꦧꦫꦁꦢꦩꦼꦭ꧀ꦭꦤ꧀ꦤꦶꦥꦸꦤ꧀ꦠꦶꦠꦶꦪꦁꦥꦿꦶꦧꦸꦩꦶꦲꦶꦁꦥꦁꦒꦺꦤ꧀ꦤꦤ꧀ꦱꦤꦺꦱ꧀ꦱꦤꦺꦱ꧀ꦲꦶꦁꦏꦁꦏꦝꦱꦂꦫꦏꦼꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦪꦂꦩꦉꦏ꧀ꦔꦿꦶꦏꦸ꧈ꦱꦲꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ꦠꦶꦠꦶꦪꦁꦔꦪꦺꦴꦓꦾꦥꦸꦤꦥꦱꦒꦼꦢ꧀ꦠꦶꦫꦸꦠꦶꦫꦸꦲꦢꦩꦼꦭ꧀ꦧꦫꦁꦧꦫꦁꦮꦲꦸ꧈ꦲꦶꦁꦏꦁꦱꦒꦼꦢ꧀ꦲꦚ꧀ꦗꦭꦂꦫꦶꦲꦶꦤ꧀ꦝꦏ꧀ꦏꦶꦁꦥꦔꦱꦶꦭ꧀ꦭꦤ꧀ꦤꦶꦥꦸꦤ꧀꧉

꧋Aneta ꦩꦂꦠꦺꦴꦱ꧀ꦱꦏꦼꦤ꧀ꦱꦏꦶꦁꦯꦸꦫꦏꦂꦠ꧈ꦧꦶꦭꦶꦃꦏꦭꦩꦊꦩ꧀ꦩꦶꦁꦒꦸꦲꦶꦁꦏꦁꦏꦥꦼꦁꦏꦼꦂꦥꦸꦤꦶꦏ꧈ꦒꦿꦶꦪꦤꦶꦥꦸꦤ꧀ꦠꦸꦮꦤ꧀ Veen ꦏꦧꦼꦱ꧀ꦩꦶ꧈ꦗꦭꦂꦫꦤ꧀ꦱꦏꦶꦁꦏꦶꦫꦁꦔꦶꦁꦠꦺꦴꦪꦲꦔꦺꦭ꧀ꦲꦁꦒꦺꦤ꧀ꦤꦶꦥꦸꦤ꧀ꦲꦩꦼꦗꦃꦲꦶꦭꦠꦸꦮꦲꦸ꧉ꦠꦸꦗꦸꦤꦶꦥꦸꦤ꧀꧈ꦒꦿꦶꦪꦮꦲꦸꦏꦠꦁꦒꦼꦭ꧀ꦭꦏꦼꦤ꧀ꦲꦶꦁꦲꦱꦸꦫꦤ꧀ꦱꦶ꧈ꦩꦼꦁꦒꦃꦱꦧꦧ꧀ꦱꦧꦧ꧀ꦧꦶꦥꦸꦤ꧀ꦒꦿꦶꦪꦮꦲꦸꦏꦧꦼꦱ꧀ꦩꦶ꧈ꦱꦩꦁꦏꦺꦢꦺꦫꦺꦁꦏꦱꦸꦩꦼꦉꦥ꧀ꦥꦤ꧀꧈ꦠꦶꦪꦁꦔꦶꦤ꧀ꦠꦼꦤ꧀ꦧꦶꦭꦶꦃꦏꦧꦼꦱ꧀ꦩꦶꦤꦶꦥꦸꦤ꧀ꦮꦲꦸꦩꦶꦭꦢꦶꦥꦸꦤ꧀ꦗꦫꦒ꧀꧉

꧋Aneta ꦩꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦲꦶꦁꦏꦁꦮꦢꦤꦲꦶꦁꦯꦺꦴꦫꦺꦲꦁ꧈ꦫꦢꦺꦤ꧀ꦩꦸꦃꦲꦩꦢ꧀ꦩꦸꦱꦑꦂꦠꦊꦒꦮ꧈ꦏꦧꦤ꧀ꦠꦺꦴꦑꦏꦼꦤ꧀ꦝꦠꦼꦁꦥꦢꦸꦏꦠꦸꦮꦤ꧀ꦫꦺꦱꦶꦝꦺꦤ꧀ꦲꦶꦁꦦꦿꦶꦪꦔꦤ꧀ꦠꦼꦔꦃ꧈ꦱꦸꦥꦢꦺꦴꦱ꧀ꦲꦩꦏꦶꦭ꧀ꦭꦶꦥꦁꦏꦠ꧀ꦥꦠꦶꦃꦲꦶꦁꦨꦤ꧀ꦝꦸꦁ꧈ꦱꦢꦔꦸꦤꦶꦥꦸꦤ꧀ꦲꦶꦁꦏꦁꦨꦸꦥꦠꦶꦨꦤ꧀ꦝꦸꦁꦠꦶꦤ꧀ꦢꦏ꧀ꦥꦼꦂꦭꦺꦴꦥ꧀ꦝꦠꦼꦁꦤꦒꦫꦶꦮꦭꦤ꧀ꦢꦶ꧉

꧋ꦗꦭꦂꦫꦤ꧀ꦠꦸꦮꦸꦃꦲꦶꦥꦸꦤ꧀ꦥꦿꦏꦮꦶꦱ꧀ꦥꦿꦏꦮꦶꦱ꧀ꦲꦶꦁꦏꦁꦔꦺꦔꦶꦁꦔꦶꦲꦶꦁꦏꦁꦧꦸꦥꦠꦶꦲꦶꦁꦨꦽꦧꦼꦱ꧀꧈ꦱꦩꦁꦏꦺꦠꦸꦮꦤ꧀ꦏꦺꦴꦤ꧀ꦠꦿꦺꦴꦭꦶꦂꦱꦲꦧꦤ꧀ꦢꦫꦥꦠꦶꦃꦲꦤꦶꦤ꧀ꦢꦏ꧀ꦏꦏꦼꦤ꧀ꦥꦤꦭꦶꦠꦶꦲꦶꦁꦝꦸꦱꦸꦤ꧀ꦝꦸꦱꦸꦤ꧀ꦱꦲꦲꦶꦁ ꦎꦤ꧀ꦢꦼꦂꦝꦶꦱ꧀ꦠꦿꦶꦏ꧀꧈ꦎꦤ꧀ꦢꦼꦂꦝꦶꦱ꧀ꦠꦿꦶꦏ꧀꧉ꦲꦶꦁꦮꦸꦭꦤ꧀ꦥꦸꦤꦶꦏꦏꦧꦂꦫꦶꦥꦸꦤ꧀꧈ꦲꦶꦁꦏꦁꦨꦸꦥꦠꦶꦥꦶꦪꦩ꧀ꦧꦏ꧀ꦧꦝꦺꦏꦥꦿꦶꦏ꧀ꦱꦥꦿꦏꦮꦶꦱ꧀ꦱꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦥꦱꦁꦒꦿꦃꦲꦤ꧀ꦧꦸꦩꦶꦪꦪꦸꦲꦸꦠꦮꦶꦮꦺꦴꦤ꧀ꦠꦼꦤ꧀ꦲꦶꦁꦯꦼꦩꦫꦁ꧉

꧋ꦱꦏꦶꦁꦝꦼꦤ꧀ꦲꦃ(ꦤꦒꦫꦶꦮꦭꦤ꧀ꦢꦶ)ꦏꦮꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦏꦭꦠꦁꦒꦭ꧀ 28 ꦱꦺꦥ꧀ꦠꦺꦩ꧀ꦧꦼꦂꦲꦶꦁꦏꦁꦏꦥꦼꦁꦏꦼꦂꦥꦸꦤꦶꦏ꧈ꦥꦔꦢꦶꦭ꧀ꦭꦤ꧀ꦗꦸꦱ꧀ꦠꦶꦱꦶꦲꦤ꧀ꦝꦮꦸꦃꦲꦏꦼꦤ꧀ꦚꦼꦥꦼꦁꦱꦼꦠꦸꦝꦺꦤ꧀ꦏꦏꦭꦶꦃ꧈ꦲꦶꦁꦒꦶꦃꦥꦸꦤꦶꦏ꧇ꦠꦸꦮꦤ꧀ Mometoe Wilson ꦲꦶꦁꦏꦁꦱꦩꦁꦏꦺꦮꦺꦴꦤ꧀ꦠꦼꦤ꧀ꦲꦶꦁꦏꦶꦛꦨꦺꦂꦭꦶꦤ꧀(ꦗꦼꦂꦩꦤ꧀)ꦭꦤ꧀ꦠꦸꦮꦤ꧀ ꦄꦃꦩꦢ꧀ ꦯꦸꦧꦂꦗ꧈ꦲꦶꦁꦏꦁꦱꦥꦸꦤꦶꦏꦥꦁꦏꦠ꧀ꦮꦁꦱꦸꦭ꧀ꦝꦠꦼꦁꦠꦤꦃꦲꦶꦤ꧀ꦢꦶꦪ꧉

꧋ꦢꦺꦫꦺꦁꦢꦔꦸꦥꦸꦤꦶꦏꦠꦸꦮꦤ꧀ ꦯꦱ꧀ꦠꦿꦲꦩꦶꦗꦪ꧈ꦱꦼꦠꦸꦝꦺꦤ꧀ꦲꦶꦁꦏꦁꦢꦶꦥꦸꦤ꧀ꦠꦲꦤ꧀ꦮꦺꦴꦤ꧀ꦠꦺꦤ꧀[7]ꦲꦶꦁꦒꦿꦶꦪꦥꦏꦸꦚ꧀ꦗꦂꦫꦤ꧀ꦲꦶꦁꦝꦼꦤ꧀ꦲꦃ(ꦤꦒꦫꦶꦮꦭꦤ꧀ꦢꦶ)ꦏꦥꦫꦶꦁꦔꦤ꧀ꦥꦭꦶꦭꦃꦠꦸꦩꦸꦠ꧀ꦌꦏ꧀ꦱꦩꦼꦤ꧀ꦲꦶꦭ꧀ꦩꦸꦲꦸꦏꦸꦩ꧀ꦲꦶꦤ꧀ꦢꦶꦪ꧉ꦩꦁꦏꦠ꧀ꦠꦶꦥꦸꦤ꧀ꦝꦠꦼꦁꦏꦶꦛꦭꦺꦆꦝꦼꦤ꧀ꦱꦫꦤꦏꦲꦶꦫꦶꦠ꧀ꦢꦺꦤꦶꦁꦥꦸꦭꦶꦱꦶ꧉ꦲꦶꦁꦏꦁꦏꦮꦗꦶꦧ꧀ꦧꦤ꧀ꦱꦸꦏꦌꦏ꧀ꦱꦩꦼꦤ꧀ꦝꦠꦼꦁꦱꦼꦠꦸꦝꦺꦤ꧀ꦮꦲꦸ꧇ꦥꦫꦒꦸꦫꦸꦲꦒꦼꦁ꧇ꦠꦸꦮꦤ꧀ Dr. G.A.J. Hazeu꧈ ꦠꦸꦮꦤ꧀ C. van Vollenhoven꧈ ꦠꦸꦮꦤ꧀ Dr. N.J. Krom ꦠꦸꦮꦶꦤ꧀ ꦠꦸꦮꦤ꧀ G. Andre de la Porte꧈ ꦮꦸꦱꦤꦌꦏ꧀ꦱꦩꦼꦤ꧀ꦤꦶꦥꦸꦤ꧀ꦠꦸꦮꦤ꧀ꦯꦱ꧀ꦠꦿꦮꦲꦸꦥꦶꦏꦤ꧀ꦠꦸꦏ꧀꧈ꦱꦲꦱꦱꦩ꧀ꦥꦸꦤ꧀ꦤꦶꦥꦸꦤ꧀ꦭꦗꦼꦁꦏꦮꦁꦱꦸꦭ꧀ꦭꦏꦼꦤ꧀ꦭꦸꦩꦼꦧꦼꦠ꧀ꦲꦶꦁꦒꦿꦶꦪꦥꦏꦸꦚ꧀ꦗꦂꦫꦤ꧀ꦩꦭꦶꦃ꧉S

